
Apstrakt

U radu autor analizira novine, odnosno nova pravna rješenja koja su predviđena prijedlogom Zakona o stečaju, u daljem tekstu ZOS. 

Zakonom se uvodi novi institut  “postupak restrukturiranja” čiji je cilj da stečajni dužnik i povjerioci postignu sporazum koji će omogućiti stečajnom dužniku, koji je nelikvidan ili insolventan, otklanjanje nelikvidnosti i nesolventnosti, a povjeriocima povoljnije namirenje potraživanja nego u slučaju kada bi bio otvoren i vođen stečajni postupak. 

Nadalje, autor razmatra novine u postupku unovčenja imovine stečajnog dužnika (stečajne mase) i druge institute stečaja, čiji je cilj bolje i brže namirenje povjerilaca te  reorganizacija stečajnog dužnika kada  je to moguće.
Ključne riječi: stečajni postupak, stečajni dužnik, povjerioci, stečajni sud, postupak restrukturiranja, stečajni sudija, povjerenik, stečajni upravnik. 
UVOD


 U Republici Srpskoj na snazi je Zakon o stečajnom postupku, u daljem tekstu ZSP, koji је donesen 2002 godine.

Iako se radi o modernom i kvalitetnom propisu koji je zaživio u praksi i dao dobre rezultate kroz dugogodišnju primjenu, uočene su neke slabosti i nedorečenosti zakona koje su neotklonjive izmjenama zakona, pa se na zahtjev privrednih i drugih institucija prišlo izradi novog ZOS.
Prigovori zainteresovanih strana su se uglavnom odnosili na kasno pokretanje stečajnog postupka, dužinu trajanja stečajnog postupka, troškove stečajnog postupka, mali broj reorganizovanih privrednih društava, angažovanje određenih upravnika u velikom broju predmeta i dr.


Radna grupa koju su činili sudije, profesori, stečajni upravnici, te predstavnici privrednih asocijacija, sindikata i Vlade Republike Srpske uradila je po ubrzanoj proceduri  radnu verziju zakona koja je sada u formi nacrta zakona.

U  izradi radne verzije zakona preuzeta su rješenja ZSP koja su se pokazala dobrim u praksi.


Takođe, u izradi zakona korištena su iskustva iz uporednog prava, posebno stečajnog zakonodavstva Njemače, Hrvatske i Srbije koja su primnjenljiva u našim društveno - ekonomskim uslovima.


Pri izradi zakona imalo se na umu da su nad preduzećima koja su bila u državnom vlasništvu stečajni postupci uglavnom završeni ili u su u poodmakloj fazi stečajnog postupka, te da zakonska rješenja treba prilagoditi stečajnim postupcima nad privrednim društvima koja su kasnije organizovana i uglavnom su u cijelosti u privatnom vlasništvu.


Dakle, cilj novog zakona je brz i efikasan stečajni postupak, kao i namirenje povjerilaca u mjeri u kojoj je to moguće, te stvaranja uslova za reorganizaciju privrednih društava koja posluju sa teškoćama prije otvaranja stečajnog postupka i u toku stečajnog postupka.

OSNOVNE  I OPŠTE PROCESNE ODREDBE


ZOS uređuje postupak restrukturiranja, pravne posljedice njegovog otvaranja i sprovođenja, stečajni postupak, pravne posljedice njegovog otvaranja i sprovođenja, reorganizaciju stečajnog dužnika nesposobnog za plaćanje na osnovu stečajnog plana i međunarodni stečaj.


 Postupak restrukturiranja se sprovodi radi utvrđenja pravnog položaja dužnika i njegovog odnosa prema povjeriocima, a u cilju nastavka obavljanja njegove djelatnosti.

Stečajni postupak se sprovodi radi grupnog namirenja povjerilaca stečajnog dužnika unovčenjem njegove imovine i podjelom prikupljenih sredstava povjeriocima.


Prijedlog za pokretanje  postupka restrukturiranja  mogu podnijeti stečajni dužnik i povjerilac, ako za to dobije saglasnost stečajnog dužnika. Postupak restrukturiranja se može otvoriti ako se utvrdi postojanje prijeteće platežne nesposobnosti i ako dužnik svoje novčane obaveze ne može izvršiti po dospijeću, a nisu nastupili stečajni razlozi. Postupak restrukturiranja  se može otvoriti ako dužnik  upao u finasijske teškoće i svoje obaveze ne izmiruje  u roku do 60 dana od dana dospjelosti obaveze.

Novim zakonom su utvrđena načela postupka restrukturiranja  i stečajnog postupka koja su putokaz u kom pravcu i na koji način treba voditi stečajni postupak radi ostvarivanja ciljeva stečajnog postupka.

 Načela  postupka restrukturiranja i stečajnog postupka po ovom zakonu su:
- načelo slobodnog sprovođenja stečaja,

- načelo utvrđivanja činjenica,

- načelo jednakog tretmana i ravnopravnosti,

- načelo zaštite povjerilaca,

- načelo zaštite stečajnih povjerilaca,

- načelo ekonomičnosti,

- načelo imperativnosti i prekluzivnosti,

- načelo hitnosti,

- načelo javnosti.

Zakonom  su definisani osnovni pojmovi  postupka restrukturiranja I stečajnog postupka  i njihovo značenje  u zakonu a sve radi lakšeg tumačenja odredbi zakona
POSTUPAK RESTRUKTURIRANJA
Cilj  provođenja  postupka restrukturiranja

U odnosu na ZSP iz 2002. godine,  ZOS predviđa kao fazu postupka i  postupak restrukturiranja  koji se vodi prije pokretanja stečajnog postupka. 

Postupak restrukturiranja  se sprovodi radi utvrđivanja pravnog položaja dužnika i njegovog odnosa prema povjeriocima, u cilju nastavljanja njegove poslovne djelatnosti.
Cilj postupka restrukturiranja  je: 

- da se dužniku koji je postao nelikvidan/ili insolventan omogući finansijsko restrukturiranje na osnovu kojeg će postati likvidan i solventan, 

- da se povjeriocima omoguće povoljniji uslovi namirenja njihovih potraživanja od uslova koje bi povjerilac ostvario da je protiv njega pokrenut i vođen stečajni postupak.

Razlozi za otvaranje  postupka restrukturiranja

 Postupak reestrukturiranja  se može otvoriti ako se utvrdi postojanje prijeteće platežne nesposobnosti i ako dužnik svoje novčane obaveze ne može izvršiti po dospijeću, a nisu nastupili stečajni razlozi. Prijeteća platežna nesposobnost postoji ako dužnik, prema predviđanjima u vremenu dospjelosti, neće biti u stanju da ispuni postojeće obaveze plaćanja.


Postupak restrukturiranja  se može otvoriti ako dužnik usled finansiskih poteškoća  svoje novčane obaveze ne izmiruje u roku do 60 dana.  


Mišljenja smo da je nesporan razlog za otvaranje postupka restrukturiranja prijeteća platežna nesposobnost. Međutim, sporno je da li je opravdan i cjelishodan drugi razlog. Nemogućnost izmirenja svih obaveza u roku od 60 dana predstavlja platežnu nesposobnost dužnika, a platežna nesposobnost je razlog za otvaranje stečajnog postupka.


 U stečajnim zakonodavstvima nekih zemalja razlog za otvaranje stečajnog postupka je platežna nesposobnost u trajanju od 15 dana,  u nekim zemalja 30 dana, dok je u Republici Srpskoj nemogućnost plaćanja preko 60 dana. Sem toga, bitno je da dužnik na vrijeme pokrene  postupak restrukturiranja i traži finansijsko i operativno restrukturiranje, jer nakon nastupanja platežene nesposobnosti i blokade računa teško je nastaviti privrednu aktivnost i restrukturirati privredno društvo.

Organi postupka restrukturiranja

Organi postupka restrukturiranja  su sud i povjerenik.


Sudija vodi i upravlja postupkom restrukturiranja i donosi sudske oduke u ovom postupku.


Povjerenika imenuje sud sa liste stečajnih upravnika koju je utvrdio Ministar pravde.

Povjerenik je dužan:

- ispitati vjerodostojnost dostavljene dokumentacije vezane za poslovanje i imovinu društva,

- pregledati i ispitati prijavljena potraživanja,

- nadzirati poslovanje dužnika,

- prijaviti sudiji ako dužnik nezakonito posluje,

- pratiti izmirivanje troškova postupka,

- obavljati i druge poslove u skladu sa zakonom.

Prijedlog za pokretanje  postupka restrukturiranja

Prijedlog za pokretanje  postupka  restrukturiranja mogu podnijeti dužnik i povjerilac, pod uslovom da dobije saglasnost dužnika. Zakonom su određeni podaci koje prijedlog mora da sadrži. Zakonom je regulisano da je ministar pravde obavezan da propiše obrazac prijedloga koji će sadržavati izgled i sadržaj prijedloga. Prijedlog mora da sadrži podatke iz sudskog registra koji se odnose na poslovno ime, odnosno naziv predlagača, sjedište, matični i jedinstveni identifikacioni broj i podatke o glavnom računu i nazivu poslovne banke. Uz prijedlog se dostavljaju izvještaj o finansijskom stanju i poslovanju dužnika, plan finansijskog i operativnog restrukturiranja, popis imovine i prava dužnika upisana u odgovarajuće registre, podatke o aktivi i pasivi, dokaz o ukupnom prihodu za predhodnu godinu, broj zaposlenih radnika, te podatke o pregovorima sa povjeriocima ukoliko je dužnik vodio pregovore sa povjeriocima o načinu izmirenja duga. 


Sud je dužan ispitati valjanost prijedloga za otvaranje  postupka restrukturiranjau roku od 8 dana od dana podnošenja. Ukoliko prijedlog nije potpun, sud će pozvati podnosioca prijedloga da ga ispravi i dopuni u roku koji ne može biti duži od 8 dana. Ako predlagač ne postupi po uputama suda, sud će prijedlog odbaciti. Ukoliko je prijedlog uredan i sadrži potrebnu dokumentaciju i predlagač uplati  predujam troškova, sud će odlučiti o prijedlogu.


 Sud će odbaciti prijedlog za otvaranje postupka restrukturiranja: ako se vodi  po prijedlogu koji je ranije podnesen, ako nije istekao rok od dvije godine od ispunjenja obaveza iz prethodno potvrđenog plana  restrukturiranja, ako prijedlog nije podnesen od ovlaštenog predlagača,  ako utvrdi da je dužnik sposoban i bez plana finansijskog i operativnog restruktuisanja ispunjavati svoje obveze. 

Izvještaj o finansijskom stanju i poslovanju dužnika

Uz prijedlog, predlagač je dužan dostaviti izvještaj o finansijskom stanju i poslovanju dužnika. Izvještaj mora da sadrži:

- finansijske izvještaje u skladu sa računovodstvenim propisima koji nisu stariji od tri mjeseca od dana podnošenja prijedloga za otvaranje predstečajnog postupka sa uporednim podacima prezentovanim u finansijskim izvještajima iskazanim u poslednjem godišnjem finansijskom izvještaju,

- popis potraživanja radnika po osnovu ugovora o radu u bruto iznosu, nastalih do dana   podnošenja prijedloga za otvaranje predstečajnog  postupka, 

-popis obaveza prema povjeriocima,

- popis dužnikovih dužnika sa potrebnim podacima o visini duga svakog od dužnika i ukupan dug,

- popis svih postupaka pokrenutih od strane dužnika pred sudovima i drugim nadležnim organima. 

Plan finansijskog i operativnog restrukturiranja


Predlagač  postupka restrukturiranja a najčešće je to dužnik, podnosi sudu plan finasijskog i operativnog restukturiranja.


Plan finansijskog i operativnog restrukturiranja sadrži: 

- činjenice i okolnosti iz kojih proizilazi postojanje pretpostavki za otvaranje  postupka restrukturiranja,
- iznos nedostatka likvidnih sredstava utvrđen na bazi finansijskih izvještaja,

- mjere finansijskog restrukturiranja i operativnog utvrđivanja njihovih efekata na nedostatak  likvidnih sredstava,  profitabilnost poslovanja i otklanjanja platežne nesposobnosti,

- plan poslovanja za tekuću godinu i za najmanje dvije naredne kalendarske godine uz detaljno  obrazloženje svake pojedinačne pozicije plana, 

- bilans stanja na poslednji dan perioda za koji se sastavlja plan poslovanja, 

- analizu potraživanja prema veličini, kategoriji (potraživanja radnika, izlučna prava, razlučna prava i druga potraživanja), nivo očekivanog namirenja i prijedloge rokova za njihovo namirenje, 

- ponudu dužnika povjeriocima o načinu, rokovima i uslovima namirenja potraživanja,
- obračun troškova restrukturiranja.

Otvaranje  postupka restrukturiranja

Ako sud utvrdi da su ispunjene pretpostavke za otvaranje  postupka restrukturiranja, donijeće rješenje o otvaranju  postupka restrukturiranja kojim će imenovati povjerenika. 

 
Rješenje o otvaranju  postupka restrekturiranja sadrži: podatke o  dužniku, danu i času otvaranja  postupka restrukturiranja poziv povjeriocima da prijave svoja potraživanja u roku od 30 od dana objave rješenja u Službenom glasniku, poziv dužnikovim dužnicima da bez odlaganja izmire dug, poziv povjeriocima koji imaju osigurano namirenje potraživanja da o tome obavijeste sud, uz navođenje dijela imovine na kojem postoji obezbeđenje.

Rješenjem o otvaranju  postupka restrukturiranja sud će zakazati ročište radi ispitivanja potraživanjate (ispitno ročište), te na isto  pozvati dužnika, povjerenika  i povjerioce. 


Rješenjem se nalaže stečajnom dužniku da u roku od 8 dana od dana objave rješenja pismeno obavijesti svoje povjerioce evidentirane u poslovnim knjigama o otvaranju  postupka restrukturiranja.

Sud će izdati nalog za upis zabilježbe otvaranja  postupka restrukturiranja u sudskom registru, registru o nekretninama i drugim registrima.
Ispitni postupak

O otvaranju  postupka restukturiranja obavještavaju se povjerioci. Obavještenje sadrži: izreku rješenja o otvaranju  postupka restrukturiranja, izvještaj o finansijskom stanju i poslovanju dužnika, plan finansijskog i operativnog restrukturiranja i dan i čas isticanja obavještenja.


Povjerioci prijavljuju svoja potraživanja pismenom prijavom. U prijavi povjerilac treba navesti: poslovno ime, sjedište, jedinstveni identifikacioni broj, odnosno ime, prezime i prebivalište dužnika pojedinca, navedene podatke za dužnika, iznos dospjelih potaživanja, pravni osnov potraživanja, naznaku postojanja izvršne isprave i dokaz o postojanju potaživanja.

Uz prijavu se može priložiti obrazac o glasanju o planu finansijskog i operativnog restrukturiranja (glasanje pismenim putem). 


Na ročištu radi ispitivanja potraživanja ispituju se prijavljena potraživanja.


Potraživanja prijavljena u roku smatraju se utvrđenim ako ih nije osporio povjerenik, dužnik  ili neko od povjerilaca. Ako je potraživanje osporeno  sud ga mora raspraviti.


Sud sastavlja tabelu priznatih i osporenih potraživanja u kojoj za svako pojedino potraživanje unosi u kojoj je mjeri priznato, odnosno osporeno, uz obavezno navođenje razloga osporavanja. 

 
Pravila koja se odnose na ispitivanje potraživanja izlučnih i razlučnih povjerilaca u stečajnom postupku, na odgovarajući način se  primjenjuju i u postupku restrukturiranja.
Obustava  postupka restrukturiranja
 Sud će obustaviti  postupak restrukturiranja: 

-  ako utvrdi da više ne postoji razlog za otvaranje  postupka restrukturiranja, 

- ako je vrijednost utvrđenih potraživanja veća za 20% od vrijednosti obaveza prema povjeriocima koje je dužnik naveo u prijedlogu, 

- ako vrijednost osporenih potraživanja prelazi 30 % vrijednosti prijavljenih potraživanja,  

- ako dužnik u toku predstečajnog  postupka postupa suprotno rješenju o otvaranju  postupka resturukturiranja,
- ako dužnik ispuni sve obaveze prema povjeriocima do ročišta za glasanje, 

- ako se istekom roka od 150 dana od dana otvaranja  postupka restrukturiranja ne potvrdi poravnanje, odnosno ako taj postupak ne bude proveden ni u produženom roku od daljnjih 90 dana, nakon što je sud na prijedlog dužnika ili povjerenika procijenio da je produženje roka korisno za okončanje ovog postupka. 

- u drugim slučajevima propisanim ovim Zakonom. 


 Rješenje o obustavi  postupka restrukturiranja prvostepeni sud dostavlja strankama u postupku i Agenciji za posredničke, informatičke i finansijske usluge (u daljem tekstui APIF) i objavljuje u Službenom glasniku Republike Srpske.  


Ako se radi o predstečajnom postupku manje vrijednosti, umjesto rješenja o obustavi  postupka restrukturiranja, sud će objaviti oglas. 
Izmjena i dopuna plana finansijskog i operativnog restrukturiranja


Nakon održanog ispitnog ročišta i utvrđivanja tabele priznatih i osporenih potraživanja, dužnik može izmijeniti i dopuniti plan finansijskog i operativnog restrukturiranja. Dužnik je obavezan dostaviti izmijenjen i dopunjen plan, ako neka potraživanja nisu obuhvaćena planom koji je dostavio uz prijedlog. Ovo iz razloga što se mora omogućiti svim povjeriocima učešće u postupku i glasanje o planu i  ne može se pristupiti glasanju o planu koji ne obuhvata sva utvrđena i osporena potraživanja.


Ako dužnik ne dostavi sudu ispravljen i dopunjen plan finansijskog i operativnog restrukturiranja u zakonskom roku od  8 dana, sud će rješenjem obustaviti  postupak srestrukturiranja. Rješenje o obustavi  postupka restrukturiranja sud je dužan javno objaviti.

 
Izmjenjen plan finansijskog i operativnog restrukturiranja sud će javno objaviti na oglasnoj tabli suda, elektronskoj tabli suda kada se za to stvore uslovi i internet stranici APIF-a,  u roku od 3 dana od dana kada je dužnik dostavio plan finansijskog i operativnog restrukturiranja i zakazaće ročište na kojem će se raspravljati i glasati o planu finansijskog i operativnog restrukturiranja. 
Razvrstavanje povjerilaca u  postupku restrukturiranja
 
Prema rezultatima finansijskog i operativnog plana restrukturiranja i pravu glasa povjerioci predstečajnog  postupka razvrstavaju se u redove: 

- povjerioci kojima se utvrđena potraživanja umanjuju u skladu sa njihovom izjavom o smanjenju potraživanja,
- povjerioci kojima se utvrđena potraživanja umanjuje u skladu sa zakonom, 

- povjerioci kojima su potraživanja osporena,
- povjerioci na čija potraživanja postupak restrukturiranja ne utiče (osigurani povjerioci).

 
 Povjeriocima koji su saglasni s predloženim planom finansijskog i operativnog restrukturiranja utvrđena potraživanja se umanjuju u skladu sa njihovom izjavom o smanjenju potraživanja. Izjava o smanjenju potraživanja je sastavni dio obrasca za glasanje.  


Povjeriocima koji nisu saglasni s predloženim planom finansijskog i operativnog restrukturiranja utvrđena potraživanja se umanjuju za iznos do 10%, s tim da procenat umanjenja ne može biti nepovoljniji od očekivanog namirenja u slučaju da do  sporazuma nije došlo. 


Potraživanja povjerilaca koja se moraju namiriti u roku od dvije godine od dana  pravosnažnosti rješenja kojim se prihvata plan finansijskog i operativnog restrukuriranja i potvrđuje poravnanje namirenje, treba da bude vremenski raspoređeno s tim da prvo dospijeće bude najkasnije u roku od 3 mjeseca. 


Povjerioci spornih potraživanja mogu se izjasniti da su saglasni sa predloženim planom, a ako se ne izjasne smatra  se da su glasali protiv.


 Planom finansijskog i operativnog restrukturiranja moraju se osigurati sredstva za namirenje iznosa kojeg bi povjerioci čija potraživanja su osporena dobili da njihovo potraživanje nije osporeno, uz odgovarajuću primjenu pravila o umanjenju potraživanja. Na pravo glasa povjerilaca osporenih potraživanja na odgovarajući način se primjenjuju odredbe ovog zakona koje se odnose na prava osporenih potraživanja u stečajnom postupku. 
Ročište za glasanje

Nakon što ispita urednost prijedloga, sud će zakazati ročište na kojem će se raspravljati i glasati o planu finansijskog i operativnog restrukturiranja koje se treba održati u roku od 30 dana od dana zakazivanja. Poziv za raspravu i glasanje te plan finansijskog i operativnog restrukturiranja mora biti javno objavljen na oglasnoj tabli suda, u Službenom glasniku Rerublike Srpske i na internet stranici APIF-a.

 Na ročištu se prvo ispituju prijavljena  potraživanja, a zatim se raspravlja o planu finansijskog i operativnog restrukturiranja.


Predstavnik dužnika obrazlaže plan finansijskog i operativnog restrukturiranja a potom se o planu izjašnjava povjerenik, pa povjerioci.


Po završenoj raspravi povjerioci glasaju o planu. U rezultate glasanja uračunavaju se i glasovi povjerilaca koji su glasali pismenim putem na obrascu za glasanje, ako su obrasci za glasanje prispjeli u sud do početka ročišta za glasanje i ako su potpisani i ovjereni od ovlaštenog lica.


 Ukoliko povjerioci do početka ročišta za raspravljanje i glasanje o planu ne dostave obrazac za glasanje ili dostave obrazac iz kojeg se ne može nedvosmisleno utvrditi kako su glasali, smatra će se da su glasali protiv plana finansijskog i operativnog restrukturiranja. 


Povjeriocima prisutnim na ročištu, a koji nisu glasali do početka ročišta za glasanje, omogućiće se glasanje pismeno na ročištu, a ako to ne učine, smatraće se da su glasali protiv plana. 


Prije početka glasanja, sud će sačiniti popis prisutnih povjerilaca i prava glasa koja im pripadaju. O provedenom glasanju sastaviti poseban zapisnik kojeg potpisuju dužnik, povjerenik i povjerioci. 

 Poravnanje u postupku restrukturiranja

Sud rješenjem prihvata plan finansijskog i operativnog restrukturiranja i potvrđuje  poravnanje ako je za plan glasalo najmanje 25 % povjerilaca i ako je zbir iznosa potraživanje povjerilaca koji su glasali za plan finanijskog i operativnog restrukturiranja veći od zbira iznosa povjerilaca koji su glasali protiv plana finanijskog i operativnog restrukturiranja, osim: 

- ako neko od povjerilaca učini vjerojatnim da se planom finansijskog i operativnog restrukturiranja stavlja u lošiji položaj od onoga u kojem bi bio da plana nema, 

- ako planom finansijskog i operativnog restrukturiranja nije određeno namirenje iznosa koje bi dobili povjerioci da njihova potraživanja nisu osporena.


Dužnik i nadpolovična većina povjerilaca prisutnih na ročištu za glasanje, mogu zatražiti od suda da odgodi zakazano ročište na period koji ne može biti duži od 15 dana. Ročište za glasanje može se odgoditi najviše jedanput. 


Ako se na ročištu za glasanje neko od povjerilaca izjasni da nije saglasan sa predloženim planom finansijskog i operativnog restrukturiranja, dužnik može zatražiti od suda da odgodi zakazano ročište na rok od 15 dana radi izrade novog plana finansijskog i operativnog  restrukturiranja. 


Dužnik je dužan dostaviti plan sudu, kao i povjeriocima koji imaju pravo glasa, u roku od 8 dana od dana odgođenog ročišta.


Sud će obustaviti postupak ako dužnik ne dostavi novi plan finsijskog i operativnog restrukturiranja u roku 8 dana.


Sud će u roku od 3 dana od dana dostavljanja blagovremenog plana finansijskog i operativnog restrukturiranja isti objaviti na oglasnoj tabli suda, odnosno e-oglasnoj tabli suda kada ista bude upostavljena i internet stranici APIF-a. 


Ako nisu ispunjene pretpostavke za vođenje  postupka restrukturiranja, sud će rješenjem utvrditi da se uskraćuje  potvrda plana  i obustaviti  postupak restrukturiranja.

 Rješenje kojim se prihvata plan finansijskog i operativnog restrukturiranja i potvrđuje sporazum ili obustavlja postupak restrukturiranja objaviće se na oglasnoj tabli suda, odnosno e-tabli suda kada bude upostavljena, Službenom glasniku Republike Srpske, APIF-u i dostaviti strankama.


Poravnanje je zaključeno kada ga potpiše dužnik i povjerioci čija potraživanja čine natpolovičnu većinu potraživanja. 

 Poravnanje ima snagu izvršne isprave za sve povjerioce čija su potraživanja utvrđena.  Pravosnažno rješnje kojim se potvrđuje  poravnanje sud dostavlja  APIF-u, registarskom sudu i nadležnim organima radi upisa u odgovarajuće registre. 


Smanjenje obaveze glavnog dužnika u  postupku restrukturiranja ne povlači za sobom i odgovarajuće smanjenje jamčeve obaveze, te jamac odgovara povjeriocu za cijeli iznos svoje obaveze.


 Dužnik kojem su na osnovu pravosnažnog poravnanja otpisane obaveze, iste čine druge (posebne) rezerve društva i služe za pokriće gubitka iz poslovanja.


Povjerilac koji u skladu sa pravosnažnim  poravnanjem otpiše potraživanje dužniku, ne plaća porez na iznos otpisanog potraživanja. 
Pravne posljedice otvaranja postupka restrukturiranja

 Pravne posljedice otvaranja  postupka restrukturiranja nastupaju u momentu objavljivanja rješenja o otvaranju  postupka restrukturiranja  na oglasnoj tabli suda

 
Pravne posljedice otvaranja  postupka restrukturiranja  nastupaju za sva potraživanja povjerilaca prema dužniku koja su nastala do momenta otvaranja postupka. 

 
Postupak ne utiče na prava odvojenog namirenja izlučnih i razlučnih povjerilaca. 
Poslovanje dužnika za vrijeme  postupka restrukuriranja

 Nakon podnošenja prijedloga za otvaranje  postupka restrukturiranja pa do donošenja rješenja o otvaranju ovog postupka dužnik može obavljati samo plaćanja koja su nužna za redovno poslovanje.


Dužnik ne može za vrijeme postupka restrukturiranja  otuđivati i opterećivati svoju imovinu.


Radnicima  dužnika ne prestaje radni odnos i oni imaju pravo na platu koja ne može biti manja od najniže plate u Republici Srpskoj.


 Za sve pravne poslove koje dužnik obavlja u toku  postupka restrukturiranja, dužnik ima obavezu pribaviti prethodnu pismenu saglasnost povjerenika ili suda ako je povjerenik odlukom suda razriješen dužnosti.


Pravni poslovi koji su zaključeni bez saglasnosti povjerenika ili suda, ako je povjerenik razriješen i ne obavlja dužnost,   su ništavni.


 Mjenice i čekovi, te drugi nalozi za plaćanje izdani prije otvaranja  postupka restrukturiranja, ne naplaćuju se na teret računa dužnika za vrijeme trajanja postupka, ali je dopušteno podnošenje mjenica, s tim da se na mjenici utvrdi datum (dan) podnošenja, te da se izda potvrda da po mjenici nije plaćeno iz razloga što je nad dužnikom otvoren predstečajni postupak.

Prekid sudskih i upravnih postupaka

Parnični, izvršni i upravni postupci pokrenuti protiv dužnika prije otvaranja postupka restrukturiranja prekidaju se danom otvaranja postupka restrukturiranja.


Postupak restrukturiranja ne utiče na privremene mjere osiguranja donijete u krivičnom postupku.


Za vrijeme trajanja  postupka restrukturiranja ne mogu se pokretati parnični, izvršni i upravni  postupci i ne teku rokovi u kojima se može podnijeti tužba ili drugi zahtjev. 


Prekinuti postupci nastaviće se na prijedlog tužioca nakon pravosnažnosti rješenja o  poravnanju ili nakon pravosnažnosti rješenja o obustavi  postupka restrukturiranja. 
Rok  nastavljanja sudskih i  upravnih postupka je 15 dana. 


Postupak za utvrđivanje osporenih potraživanja provodi se odgovarajućom primjenom pravila postupka za utvrđivanje potraživanja u stečajnom postupku. 
Postupak poslovnih banaka po osnovu plaćanja


Danom dostavljanja rješenja o otvaranju  postupka restrukturiranja poslovnoj banci kod koje dužnik ima otvoren  glavni račun, kao i druge banke kod kojih dužnik ima otvoren račun će prestati izvršavati dospjele  obaveze dužnika.


Poslovne banke mogu vršiti plaćanja samo u slučajevima predviđenim ovim zakonom.
Umanjenje utvrđenih potraživanja i pravo na kamate


 Pod utvrđenim potraživanjem podrazumijevaju se glavni dug i kamate koje dospijevaju na dan otvaranja  postupka restrukturiranja a ako je potraživanje sadržano u izvršnoj ispravi, pod utvrđenim potraživanjem podrazumijeva se cjelokupni iznos naveden u toj ispravi. 


Ako je  poravnanjem zakljlučenim u postupku restrukturirana  određeno da se potraživanja isplate u smanjenom iznosu, postotak koji se isplaćuje prema sklopljenom poravnanju obračunava se na cijeli iznos utvrđenog potraživanja 


Od dana otvaranja  postupka restrukturiranja pa do njegovog okončanja kamate ne teku, osim na potraživanja povjerilaca na koje ne utiče  postupak restrukturiranja.


Ako se poravnanje potpuno ne izvrši, povjerioci koji su namireni nisu dužni vratiti ono što su primili. 


Potraživanja povjerilaca  smatraće se potpuno namirenim ako su namireni iznosi utvrđeni  poravnanjem. 


 Povjerioci koji su djelimično namireni u  postupku restrukturiranja, prijavljuju potraživanja u stečajnom postupku umanjena za iznos za  koji su namireni u  postupku resstrukturiranja. 


Povjerioci koji ni djelimično nisu namireni u smislu zaključenog  poravnanja u postupku restrukturiranja , prijavljuju potraživanja u stečajnom postupku u iznosu iz sklopljenog poravnanja.
STEČAJNI POSTUPAK

ROKOVI  ZA SPROVOĐENJE RADNJI U STEČAJNOM POSTUPKU


Cilj donošenja novog Zakona o stečaju je da se skrati trajanje stečajnog postupka i omogući dobro namirenje povjerilaca uz što manje troškove postupka. Da bi se ubzao stečajni postupak, propisani su novi rokovi za izvršavanje radnji u stečajnom postupku. Tako npr. skraćenje rokova za uređenja prijedloga za otvaranje stečajnog postupka, rokovi za podnošenje pravnih lijekova u određenim slučajevima, kao i rokovi za odlučivanje po pravnim lijekovima,  rokovi izvršenja radnji koje sprovodi stečajni upravnik i povjerilački organi i sl.

Kod određivanja novih rokova za izvršenje određenih radnji vodilo se računa da se time ne dovede u pitanje kvalitet vođenja postupka i ostvarivanja prava stranaka i drugih učesnika u postupku.

Da bi stranke i druga zainteresovana lica bila upoznata sa tokom stečajnog postupka,  radnjama stečajnog upravnika i drugih organa stečajnog postupka nihovo obavještavanje se vrši objavljivanjem važnijih odluka na oglasnoj tabli suda, odnosno  putem e- table suda kada se za to stvore tehbički uslovi, te objavom oglasa na internet stranici APIF-a i Službenom glasniku Republike Srpske, a u određenim slučajevima ličnom dostavom pismena.


 Sem toga, stečajni postupci se vode u CMS-u, pa stranke odnosno njihovi punomoćnici i druga lica koja imaju opravdan razlog i pravni interes mogu imati elektronski pristup stečajnim predmetima, kao i predmetima koji su u vezi sa stečajem.
ORGANI STEČAJNOG POSTUPKA

Organi stečajnog postupka su: stečajni sudija, stečajni upravnik, skupština  povjerilaca i odbor povjerilaca. 

Stečajni sudija

Stečajni sudija vodi i upravlja stečajnim postupkom od podnošenja prijedloga za otvaranje stečajnog postupka do okončanja istog. Stečajni sudija odlučuje o pokretanju predhodnog postupka, odučuje o otvaranju stečajnog postupka I okončanja istog,  imenuje privremenog stečajnog upravnika, stečajnog upravnika, vještake, privremeni odbor povjerilaca i vrši pravni nadzor nad radom privremenog stečajnog upravnika i stečajnog upravnika u skladu sa odredbama ovog zakona.


Stečajni sudija je ovlašćen da izvrši kontrolu materijalno-finsijskog poslovanja stečajnog dužnika u svakoj fazi postupka i u tom pravcu može da odredi finsijsko vještačenje i reviziju poslovanja stečajnog dužnika. Stečajni sudija je ovlašćen da stavi van snage odluke stečajnog upravnika kojima se nezakonito umanjuje stečajna masa i povređuju prava povjerilaca. Stečajni sudij odlučuje naknadama I nagradi stečajnog upravnika I članova odbora povjerilaca.


Stečajni sudija zakazuje i presjedava skupštinom povjerilaca, učestvuje u radu odbora povjerilaca i koordinira rad svih organa stečajnog postupka i smatra se glavnim organom stečajnog postupka.

Stečajni upravnik

Stečajni upravnik je organ stečajnog postupka koji rukovodi postupcima stečajnog dužnika i zastupa ga. Stečajnog upravnika rješenjem imenuje stečajni sudija. Za stečajnog upravnika može biti imenovano lice koje ima završeno odgovarajuće stručno obrazovanje, radno iskustvo i položen stručni ispit i koje se nalazi na  listi stečajnih upravnika koju utvrđuje ministar pravde. 



Stečajni upravnik je ovlašćen i obavezan  da bez odlaganja uđe u posjed imovine koja ulazi u stečajnu masu, obezbijedi je i upravlja stečajnom masom. Stečajni upravnik može, ako je to neophodno i ako je to od interesa za stečajni postupak ili da  nastavi poslovanje dužnika do prvog izvještajnog ročišta uz sagasnost stečajnog sudije.


 Stečajni upravnik je dužan  da unovči imovinu u skladu sa odlukama skupštine  i odbora povjerilaca. Obavezan  je odmah izvršiti detaljan popis stečajne mase i procjenu iste,  te izvještaj o materijalno-finasijskom stanju dužnika predati sudu najkasnije u roku od 45 dana od dana  imenovanja. Obavezan je sastaviti popis svih povjerilaca stečajnog dužnika za koje je saznao i do kojih je došao iz knjiga i poslovne dokumentacije stečajnog dužnika. Dužan je voditi poslovne knjige, sačiniti početni bilans prema stanju na dan otvaranja stečajnog postupka i podnijeti potrebne izvještaje nadležnim organima te izvršavati druge obaveze predviđene zakonom.

 U slučaju da stečajni upravnik povrijedi obaveze koje je prema ovom zakonu dužan izvršavati, obavezan je naknaditi prouzrokovanu štetu svim učesnicima stečajnog postupka. Stečajni upravnik je obavezan neposredno nakon preuzimanja službe zaključiti kod osiguravajućeg društva osiguranje od odgovornosti za sve rizike odgovornosti koji su povezani sa njegovom djelatnošću. Visinu osigurane sume određuje stečajni sudija.


Stečajni upravnik  može voditi jedan stečajni predmet, a ako to posebni razlozi nalažu može voditi dva stečajna predmeta  na području nadležnog okružnog privrednog suda. Izuzetno, maže se imenovati stečajni upravnik sa područja drugog suda i to u slučaju da na području nadležnog suda nema dovoljno stečajnih upravnika. 


Zakonom je pooštrena odgovornost stečajnog upravnika. Predviđene su oštrije  novčane kazne i razrješenje dužnosti stečajnog upravnika ako nesavjeno i neblagovremeno obavlja svoju dužnost. Zakonom su predviđeni razlozi za brisanje stečajnog upravnika sa stalne liste stečajnih upravnika

Skupština povjerilaca


Stečajni sudija saziva skupštinu povjerilaca. Prvu skupštinu povjerilaca saziva u okviru odluke o otvaranju stečajnog postupka. Kasnije, skupština povjerilaca može se zakazati ako to zatraži stečajni upravnik, odbor povjerilaca ili najmanje pet povjerilaca koji zastupaju najmanje petinu prijavljenih potraživanja. Stečajni sudija je ovlašćen zakazati skupštinu povjerilaca radi razjašnjenja bitnih pitanja stečajnog postupka.

Pravo glasa u skupštini povjerilaca imaju povjerioci koji su prijavili svoja potraživanja, a koje nije osporio stečajni upravnik ili neki od povjerilaca. Povjerioci nižih isplatnih redova nemaju pravo glasa.


Skupština povjerilaca odlučuje o najvažnijim pitanjima stečajnog postupka. Odlučuje o tome da li će se stečajni postupak voditi u pravcu reorganizacije ili likvidacije tj. unovčenja imovine dužnika i iz ostvarene cijene namirenja potraživanja povjerilaca, uslovima i načinu unovčenja imovine stečajnog dužnika, da li će se nastaviti proizvodnja u proizvodnim privrednim društvima I drugim važnim pitanjima. Skupština povjerilaca bira članove odbora povjerilaca  i  može na prvom izvještajnom ročištu izabrati drugog stečajnog upravnika.


 Skupštinu povjerilaca saziva i njom rukovodi stečajni sudija. 

Skupština povjerilaca donosi odluke apsolutnom većinom zbira utvrđenih potraživanja  prisutnih povjerilaca. Smatra se da je skupština donijela odluku ako je suma iznosa potraživanja povjerilaca koji su glasali za odluku veća od polovine sume potraživanja prisutnih povjerilaca.

Odbor povjerilaca

Skupština povjerilaca može iz kruga povjerilaca izabrati odbor povjerilaca. Radi zaštite interesa povjerilaca stečajni sudija može do izbora odbora povjerilaca, ukoliko je to potrebno, postaviti privremeni odbor povjerilaca. Odbor povjerilaca je dužan podržavati i nadzirati stečajnog upravnika u njegovom poslovanju. On ima pravo zahtijevati od stečajnog upravnika podnošenje izvještaja i polaganje računa i pravo da vrši neposredne kontrole.


Saglasnost odbora povjerilaca potrebna je za poslove stečajnog dužnika koji proizvodi značajne posljedice, kao što je preuzimanje obaveza, otuđenje i sticanje nekretnina privrednog društva u cjelini ili pojedinih njegovih dijelova, pokretanje parnica ili zastupanja na parnicama, izrade nacrta stečajnog plana prije podnošenja sudu ili povjeriocima, podnošenje prijedloga za prekidanje poslovanja dužnika koji imaju značajan uticaj na obim imovine kojom se upravlja, ukoliko je on izabran ili imenovan.


Ako nije izabran ili imenovan odbor povjerilaca, potrebna je saglasnost skupštine povjerilaca.

  
Odbor povjerilaca donosi odluke većinom glasova prisutnih članova. Ovim zakonom propisana je procedura izbora odbora povjerilaca, nadležnosti istog i način donošenja odluka.

UPRAVLJANJE I UNOVČAVANJE STEČAJNE MASE
Upravljanje stečajnom masom

Nakon otvaranja stečajnog postupka, stečajni upravnik je dužan ući u posjed  cjelokupne imovine stečajnog dužnika i njome upravljati. Danom otvaranja stečajnog postupka računi dužnika se gase, a stečajni upravnik otvara novi račun. Uz firmu i naziv stečajnog dužnika dodaju se riječi  “u stečaju”. Stečajni upravnik je dužan izvršiti popis predmeta stečajne mase, izvršiti popis povjerilaca, te napraviti uređeni pregled imovine stečajnog dužnika i taj popis i pregled staviti na uvid u službenim prostorijama suda.


Na izvještajnom ročištu stečajni upravnik je dužan da podnese izvještaj o ekonomskom stanju stečajnog dužnika i uzrocima toga stanja, da se izjasni da li postoje uslovi da se poslovanje nastavi i da li postoji mogućnost reorganizacije dužnika.


Skupština povjerilaca odlučuje na izvještajnom ročištu da li će se poslovanje obustaviti ili privremeno nastaviti. Povjerioci mogu stečajnom upravniku naložiti da izradi prijedlog reorganizacije dužnika i odredi cilj koji se reorganizacijom treba postići.

Unovčenje imovine bez tereta (slobodna imovina)

 Skupština povjerilaca određuje način i uslove unovčenja dužnikove imovine. Nakon izvještajnog ročišta stečajni upravnik je dužan bez odlaganja da unovči imovinu koja ulazi u stečajnu masu. Prilikom unovčenja stečajne mase stečajni upravnik je obavezan da se pridržava odluke skupštine i odbora povjerilaca o uslovima i načinu prodaje. Upravnik je ovlašćen unovčiti  imovinu dužnika koja je nesporna. Ukoliko nepokretna imovina nije upisana u javne registre o vlasništvu i posjedu nekretnina stečajni upravnik je dužan predhodno preduzeti potrebne radnje radi rješavanja imovinsko-pravnih odnosa na tim nekretninama. Prije unovčenja imovine veće vrijednosti stečajni upravnik je dužan pribaviti saglasnost odbora povjerilaca, a ako odbor nije osnovan skupštine povjerilaca. 

Saglasnost je naročito potrebna:

– ako se namjerava otuđiti preduzeće ili neki pogon, skladište, avion, brod, udio stečajnog dužnika u  nekom drugom  privrednom društvu, nekretnine,

– ako se namjerava uzeti zajam kojim bi stečajna masa bila znatno oštećena,

– ako se namjerava pokrenuti ili preuzeti parnica znatnije vrijednosti spora,

 - ako se namjerava prodati  stečajni dužnik kao pravno lice.


Takođe, skupština povjerilaca može odrediti da se imovina proda pod određenim uslovima, te može  obavezati kupca da nastavi da obavlja privredne djelatnosti određeni period, da zaposli određeni broj radnika, izvrši investiciona ulaganja i dr.


Prodaja nepokretnosti vrši se javnim nadmetanjem, javnim prikupljanjem ponuda i neposrednom prodajom u skladu sa ovim zakonom i u skladu sa važećim standardima za upravljanje stečajnom masom. Standardi za upravljanje i unovčenje imovine stečajnog dužnika biće određeni pravilnikom koji je ministar pravde dužan donijeti u roku od šest mjeseci od dana stupanja na snagu ovog zakona.


Ako stečajni upravnik ne uspije da unovči nepokretnost na dvije javne prodaje, odbor povjerilaca,  odnosno skupština povjerilaca ako odbor povjerilaca nije osnovan, odrediće cijenu ispod koje se nepokretnost ne može prodati.


Ako je pokušaj unovčavanja nepokretnosti po najnižoj cijeni koju je odredio odbor povjerilaca ili skupština povjerilaca ako odbor nije osnovan ostao bezuspješan, stečajni upravnik može nepokretnost unovčiti javnim prikupljanjem ponuda bez isticanja najniže cijene, ako je sa tim načinom prodaje saglasan odbor povjerilaca, odnosno skupština povjerilaca ako odbor povjerilaca nije osnovan.


Ukoliko  stečajni upravnik ne dobije saglasnost odbora povjerilaca, odnosno skupštine povjerilaca ako odbor povjerilaca nije osnovan, za unovčavanje nepokretnosti bez isticanja najniže cijene po kojoj se nekretnina može prodati, dužan je nepokretnost izdvojiti iz stečajne mase i predati povjeriocima srazmjerno njihovim potraživanjima, ako oni imovinu prihvate. Ako povjerioci ne prihvate imovinu, sud će nepokretnost uručiti vlasnicima udjela ili akcionarima stečajnog dužnika srazmjerno visini udjela u kapitalu stečajnog dužnika. 


U slučaju da skupština povjerilaca odbije da odredi uslove i način unovčenja nepokretnosti stečajnog dužnika, nepokretnosti se unovčavaju u skladu sa pravilima izvršnog postupka.


Pokretne stvari unovčavaju se pod uslovima i na način koji odredi odbor povjerilaca, odnosno skupština povjerilaca ukoliko odbor nije osnovan, u skladu sa ovim zakonom i važećim standardima o upravljanju i unovčavanju imovine u stečaju.
Unovčenje nepokretne  imovine sa teretom


Ukoliko  je nepokretnost opterećena razlučnim pravom, unovčava se u skladu sa propisima o prinudnom izvršenju, ako ovim zakonom nije drugačije propisano.


U oglasu o prodaji nepokretnosti stečajni upravnik će  navesti vrijednost nepokretnosti, način prodaje i uslove prodaje.


Na prvoj javnoj prodaji nepokretnost se ne može prodati ispod ½ procjenjene vrijednosti, a na drugoj javnoj prodaji ispod 1/3  procijenjene vijednosti.


Ako se ne uspije unovčiti nepokretnost oterećena razlučnim pravom na dvije javne prodaje, postupak prodaje se ne obustavlja, kako je to određeno Zakonom o izvršnom postupku, u daljem tekstu ZIP, nego se prodaja nastavlja, s tim da će se na svakoj narednoj javnoj prodaji najniža cijena po kojoj se nepokretnost može prodati smanjivati za 10% od prethodne najniže cijene po kojoj se nepokretnost mogla prodati. U toku unovčavanja nepokretnosti, razlučni povjerilac ima pravo pogledati stvar.


Razlučni povjerilac može preuzeti nepokretnost ukoliko ne uspije javna prodaja, ako to nije suprotno interesima drugih povjerilaca. Preuzimanje nepokretnosti od strane razlučnog povjerioca ne bi bilo suprotno interesima povjerilaca ako je nekretnina prodata po nižoj cijeni od iznosa potraživanja razlučnog povjerioca, a razlučni povjerilac je višeg ranga od drugih obezbijeđenih povjerilaca.  


O zahtjevu za preuzimanje nepokretnosti od strane razlučnog povjerioca odlučuje stečajni sudija. 


Za prodaju nepokretnosti neposrednom pogodbom potrebna je saglasnost razlučnog povjerioca.


Stečajni upravnik će iz novčanih sredstava ostvarenih prodajom, koja pripadaju razlučnom povjeriocu, izdvojiti 10% za stečajnu masu, a ako stvarni troškovi budu viši od paušalne stope od 10% vrijednosti prodate nekretnine odrediće se troškovi u stvarnoj visini. 

Unovčavanje pokretnih stvari i prava na kojima postoji teret


Stečajni upravnik može unovčiti pokretne stvari na kojima postoji razlučno pravo javnim nadmetanjem ili slobodnom pogodbom, ako pokretnu stvar ima u svom posjedu.  Takođe, stečajni upravnik može naplatiti ili na drugi način unovčiti potraživanje, koje je stečajni dužnik ustupio ili založio radi obezbjeđenja nekog prava.


Ako stečajni upravnik ima pravo na unovčenje pokretne stvari i naplatu potraživanja dužan je razlučnom povjeriocu na njegov zahtjev dati obavještenje o stanju pokretne stvari ili dozvoliti da povjerilac razgleda pokretnu stvar odnosno dati obavještenje o potraživanju.


 Prije no što stečajni upravnik otuđi trećem licu pokretnu stvar ili pravo na čije unovčavanje je ovlašćen, dužan je razlučnog povjerioca obavijestiti na koji način namjerava da otuđi pokretnu stvar. Stečajni upravnik je dužan povjeriocu dati priliku da u roku od 8 dana predloži povoljnije unovčavanje pokretne stvari, uz predočavanje konkretne ponude sa uputom na platežnu sposobnost kupca.

Ako razlučni povjerilac blagovremeno prije otuđenja predloži povoljniju mogućnost unovčavanja, stečajni upravnik je dužan iskoristiti mogućnost unovčavanja koju je naveo povjerilac ili da unovči pokretnu stvar na način da ne ošteti razlučnog povjerioca.  Unovčavanje se, može izvršiti na način da razlučni povjerilac preuzme pokretnu stvar ako se time ne povređiju prava drugih povjerilaca.

Prodaja stečajnog dužnika kao pravnog lica

Mogućnost prodaje  stečajnog dužnika kao pravnog lica i objekta stečajne mase prvi je predvidio Zakon o prinudnom poravnaju, stečaju i likvidaciji SFRJ iz 1989 godine. ZSP iz 2002 godine nije predvidio mogućnost  prodaje stečajnog dužnika kao pravnog lica. Međutim, nacrtom ZOS predviđena je sasvim opravdano prodaja stečajnog dužnika kao pravnog lica. U nekim slučajevima prodajom stečajnog dužnika kao pravnog lica mogu se bolje i brže ostvariti ciljevi stečajnog postupka. To je naročito slučaj kad je predmet prodaje neko industrijko preduzeće kao tehničko-tehnološka cjelina. Tada stečajni dužnik mijenja svog vlasnika, nastavlja svoj pravni život, u istom ili izmijenjenom organizacionom obliku, sa istim radnim kolektivom.


Odluku o prodaji stečajnog dužnika kao pravnog lica donosi skupština povjerilaca. O prodaji stečajnog dužnika kao pravnog lica stečajni upravnik je dužan obavijestiti razlučne povjerioce. Ukoliko se razlučni povjerioci protive prodaji stečajnog dužnika kao pravnog lica, sud može odlučiti da se predmeti na kojima postoji razlučno pravo izdvoje i unovčavaju po ZIP-u ili odrediti druge vidove zaštite razlučnih povjerilaca.


Prije no što izloži prodaji stečajnog dužnika kao pravno lice, stečajni upravnik je dužan izvršiti procjenu njegove vrijednosti, kao i vrijednost stvari ili dijela stvari na kojoj postoji razlučno pravo. 


Prodaja stečajnog dužnika kao pravnog lica ne može se vršiti suprotno propisima kojima se uređuje zaštita konkurencije.
Posljedice  prodaje stečajnog dužnika kao pravnog lica


U slučaju prodaje stečajnog dužnika kao pravnog lica stečajni postupak u odnosu na stečajnog dužnika se obustavlja, a u odnosu na stečajnu masu se nastavlja.

Novčana sredstva dobijena prodajom stečajnog dužnika ulaze u stečajnu masu  koja preuzima obaveze izmirenja troškova stečajnog postupka, dugova stečajne mase i izmirivanja  potraživanja povjerilaca u skladu sa zakonom. 

Stečajnu masu zastupa stečajni upravnik i on je obavezan stečajnu masu registrovati kod organa koji vodi  registar poslovnih subjekata, a to je za sada (APIF).

U registru poslovnih subjekata i u drugim odgovarajućim registrima, registruju se promjene na osnovu ugovora o prodaji stečajnog dužnika kao pravnog lica, u skladu sa zakonom kojim se uređuje registracija poslovnih subjekata.


 U slučaju kada je stečajni dužnik prodat kao pravno lice, razlučni povjerioci koji su imali 

obezbijeđeno pravo na bilo kojem dijelu imovine stečajnog dužnika, imaju pravo prioriteta u     diobi sredstava ostvarenih prodajom prema rangu prioriteta koji su stekli u skladu sa zakonom, a srazmjerno procijenjenom učešću u vrijednosti imovine koja je predmet obezbeđenog prava u odnosu na procijenjenu vrijednost pravnog lica.
Obezbeđenje  prodaje (Depozit)


Obezbjeđenje (depozit) prodaje određuje stečajni upravnik i ono ne može iznositi više od 10% procijenjene vrijednosti predmeta prodaje, s tim da taj iznos ne može biti veći od 50.000,00 KM.


Obezbjeđenje (depozit) se ne vraća kupcu koji je izlicitirao i prihvatio kupoprodajnu cijenu, a istu nije  uplatio u određenom roku.
KAZNENE ODREDBE
 Kako smo već naveli jedan od ciljeva ovog zakona je da se ubrza stečajni postupak i smanje troškovi stečajnog postupka. U tom pravcu povećana je odgovornost lica koja su obavezna podnijeti prijedlog za otvaranje stečajnog postupka i organa koji upravlja imovinom stečajnog dužnika i zastupa njegove interese.

 Zakonom su propisani prekršaji za odgovorno lice dužnika ako  u roku ne podnese prijedlog za otvaranje stečajnog postupka, ne preda stečajnom upravniku potrebnu dokumentaciju i ne pomaže mu u radu, ili ne dostavi sudu, stečaajnom upravniku I drugim organima   potpune i instinite informacije o poslovanju stečajnog dužnika, njegovoj imovini, potraživanjima I dugovanjima  id.  Ako odgovorno lice ne pokrene stečajni postupak, a za to su nstupili zakonski  uslovi   predviđena je novčana kazna za to lice u iznosu od   10.000 do 20.000 KM, a ako odgovorno lice odbije s saradnju sa sudom I stečajnim upravnikom I ne preda matrijano – finansijsku dokumentaciju  novčana kazna u iznosu od 1.000 do10.000 KM.

 Novčanom kaznom od 1.000 do 10.000 KM kazniće se privremeni stečajni upravnik ako ne obezbijedi imovinu i ne stara se o njoj, ako ne namiri potraživanja povjerilaca  u skladu sa zkonom, ne položi račun o svom radu, ne podnese izvještaj o svom raadu i ne zaključi osiguranje od odgovornosti ako je to naložio sud. 
Novčanom kaznom od 1.000 do 10.000 KM kazniće se stečajni upravnik ako ne sačini popis stečajne mase, popis povjerilaca za koje je saznao, ne vodi poslovne knjige, ne podnosi potrebne izvještaje nadležnim organima, ne stara se o imovini stečajng dužnika i ostvarivanju potraživanja povjerilaca.

PRELAZNE I ZAVRŠNE ODREDBE
  
ZOS-om je predviđeno da će se stečajni postupci pokrenuti prije stupanja na snagu ZOP-a okončati po  odredbama zakona koji je bio na snazi u vrijeme njihova pokretanja.

 Prema odredbama  ZOS Ministar pravde je obavezan da u roku od 6 mjeseci od dana stupanja na snagu ovog zakona donijeti sljedeće  podzakonske akte:

 -  Pavilnik o izgledu i sadržaju obrazca prijedloga finansijskog i operativng restrukturiranja,

-  Pravilnik o izgledu i sadržaju obrazca za glasanje o prihvatanju prijedloga finansijskog i operativng restrukturiranja,

-  Prvilnik o izgledu i sadržaju obrazca za prijavu potraživanja,

- Pravilnik o utvrđivanju  standarda za upravljanje  stečajnom  masom, 

- Praravilnik o programu stručnog ispita za stečajnog upravnika i načinu njegovog polaganja,

- Pravilnik o naknadama i nagradama za rad stečajnog upravnika i članova odbora povjerilaca i
- Pravilnik o kodeksu za stečajne upravnike.
ZAKLJUČAK

 
 Zakon o stečaju Republike Srpske reguliše, pored stečajnog postupka, i postupak restrukturiranja. Postupak restrukturiranja  se sprovodi u cilju finansijskog i operativnog restrukturiranja dužnika čime se daje mogućnost dužniku koji je postao nelikvidan ili insolventan da na temelju sporazuma sa povjeriocima postane ponovo likvidan i solventan, a povjeriocima omogući povoljnije uslove namirenja njihovih potraživanja nego u slučaju da je protiv dužnika pokrenut  i vođen stečajni postupak. Na ovaj način uvodi se mogućnost reorganizacije dužnika prije otvaranja stečajnog postupka i nastupanja pravnih posljedica otvaranja  stečajnog postupka.
Zakonom se pooštrava odgovornost stečajnog upravnika. Razlog za to su:   dužina trajanja stečajnog postupka, sporo unovčenje imovine stečajnog dužnika,  veliki troškovi stečajnog postupka, neredovno i nepotpuno izvještavanje stečajnog sudije i organa povjerilaca o toku stečajnog postupka i finansijskom stanju stečajnog dužnika id. ZOS daje mogućnost stečajnom sudiji da naloži stečajnom upravniku podnošenje finansijskih izvještaja i odredi reviziju poslovanja stečajnog dužnika u toku postupka i reviziju finnsijskog poslovanja stečajnog dužnika nakon izvršene diobe.
Preciznije i sveobuhvatnije je uređena procedura unovčenja imovine stečajnog dužnika.  Tome će, svakako, doprinijeti i donošenje podzakonskog akata o upravljanju i unovčenju imovine stečajnog dužnika koji ministar pravde treba donijeti u roku od 6 mjeseci od dana stupanja na snagu ovog zakona.
U cilju ubrzanja stečajnog postupka skraćeni su rokovi izvršenja određenih radnji u postupku, kao  i rokovi okončanja sudskih i upravnih postupka koje vodi stečajni dužnik protiv svojih dužnika ili povjerioci vode protiv stečajnog dužnika radi ostvarivanja svojih potraživanja.
ZOS je preuzeo rješenja sada važećeg ZSP-a koja su se u praksi pokazala kao dobra  i koja su omogućila okončanje velikog broja stečajnih postupaka, a u određenim slučajevima reorganizaciju stečajnog privrednih društava I  nastavljanje poslovne djelatnosti stečajnog dužnika i očuvanje radnih mjesta. 
Za očekivati je da će ovaj zakon uvesti više reda u stečajni postupak i skratiti njegovo trajanje, te omogućiti nekim privrednim duštvima koja na vrijeme pokrenu postupak finansijskog i operativnog restrukturiranja  zaključenje sporazuma sa povjeriocima u namirenje njihovih potraživanja I time  omogućiti dužniku  stabilizaciju finansijskog stanja,likvidnlst u poslovanju  i nastavljanje poslovne djelatnosti, a povjeriocima najbolje i najbrže namirenje potraživanja, a u većini slučajeva i očuvanje radnih mjesta zaposlenih.

